
‘‘Янги Ўзбекистон: Инновация, фан ва таълим’’ мавзусидаги республика  
49-кўп тармоқли илмий масофавий онлайн конференция материаллари тўплами,  
28 февраль 2023 йил. - Тошкент: «Tadqiqot», 2023. - 11 б.

Ушбу Республика-илмий онлайн даврий анжуманлар «Ҳаракатлар стратегияси-
дан – Тараққиёт стратегияси сари» тамойилига асосан ишлаб чиқилган еттита усту-
вор йўналишдан иборат 2022 – 2026 йилларга мўлжалланган Янги Ўзбекистоннинг 
тараққиёт стратегияси мувофиқ:– илмий изланиш ютуқларини амалиётга жорий 
этиш йўли билан фан соҳаларини ривожлантиришга бағишланган.

Ушбу Республика илмий анжуманлари таълим соҳасида меҳнат қилиб келаётган  
профессор - ўқитувчи ва талаба-ўқувчилар томонидан тайёрланган илмий тезислар  
киритилган бўлиб, унда таълим тизимида илғор замонавий ютуқлар, натижалар,  
муаммолар, ечимини кутаётган вазифалар ва илм-фан тараққиётининг истиқболдаги  
режалари таҳтил қилинган конференцияси.

Доцент Шакирова Шохида Юсуповна «Тараққиёт стратегияси» маркази муҳаррири

АХБОРОТ МАКОНИНИ ҲИМОЯЛАШДА ОАВ ФАОЛИЯТИ ТАҲЛИЛИ

Назаралиев Бахром Илхом ўғли
Мирзо Улуғбек номидаги Ўзбекистон 

Миллий университети
Ижтимоий-гуманитар фанлар факультети

сиёсий фанлар бўйича 
изланувчи-тадқиқотчиси

Тел: (99) 954-02-02

АННОТАЦИЯ: Мазкур тезисда, глобаллашув шароитида юзага келаётган ғоявий 
таҳдидлар фонида оммавий ахборот воситалари фаолиятини таҳлил қилишнинг ўзига хос 
метод ва метеодологияси, уларнинг мазмун-моҳияти, тарқибий қисмлари, бевосита амалга 
ошириш алгоритми, шунингдек, ОАВ назорати ва мониторингини ташкил этиш бўйича бир 
қатор хориж давлатлари таҳлил методлари хақида батафсил тўҳталиб ўтилган.

Калит сўзлар: нашр номи, адади, қамрови, тарқалиш ҳудуди, ихтисослашув, нашр 
этилиш даврийлиги, нархи, контакт маълумотлари интернет, телеканал, мониторинг, 
эмпирик модел, контент-таҳлил, қиёсий-тарихий таҳлил, дискурс-таҳлил, компаратив 
таҳлил, статистик таҳлил, свот таҳлил, фокус таҳлил, социологик сўров, медиа, матбуот 
шархи, воқеалар хроникаси, тезкор-ахборот, ахборот хабари, ахборот маълумотномаси, 
ахборотли баҳо, шарҳли маълумотнома, сиёсий тавсифнома, назарий-методологик база.

Оммавий ахборот воситалари фаолиятини кўрсаткичлар асосида таҳлил қилиш самарали 
усуллардан бири ҳисобланади. ОАВни кўрсаткичлар асосида таҳлил қилиш ва баҳолаш 
соҳага доир қонунчилик базаси, экспертлар баҳолари, хориж тажрибаси ёрдамида амалга 
оширилади.

ОАВни таҳлил қилишда контент таҳлил, ивент таҳлил, сон ва сифат асосидаги таҳлил 
методларидан, шунингдек, социологик тадқиқотлардан фойдаланилади.

Очиқ манбалардаги маълумотларнинг таҳлили оммавий ахборот воситалари фаолиятини 
таҳлил қилиш бўйича баъзи мамлакатларда айрим кўрсаткичлар тизими ишлаб чиқилганини 
кўрсатди.

Хусусан, Россияда ОАВ маҳсулотларини тижорат мақсадларида мониторинг қилиш 
айниқса кенг тарқалган ва ривожланган. Жумладан, у ерда фаолият юритувчи “Интегрум” 
бизнес компанияси ОАВни онлайн тарзда баъзи гуруҳларга бўлиб таҳлил, мониторинг 
амалга оширади. Мазкур мониторинг қилиш тизими 40 мингга яқин ахборот манбаасини 
қамраб олган бўлиб, телевидение, радио, босма нашрлар, интернетни таҳлил қилиш билан 
шуғулланади.

Интегрум компанияси экспертлари ОАВни қуйидаги гуруҳларга бўлган ҳолда 
мониторингни амалга оширади: марказий босма нашрлар, марказий ахборот агентликлари, 
худудий босма нашрлар, худудий ахборот агентликлари, хориж босма нашрлари, хориж 
ахборот агентликлари, МДҲ босма нашрлари, МДҲ ахборот агентликлари, марказий 
интернет нашрлар, худудий интернет нашрлар, хорижий интернет нашрлар, марказий 
телевидение ва радио, марказий онлайн телевидение ва радио, худудий телевидение ва 
радио, худудий онлайн телевидение ва радио, хорижий телевидение ва радио, хорижий 
онлайн телевидение ва радио.1

Бундан ташқари, studopedia.org сайти маълумотларида босма нашрларни уларнинг номи, 

1	  Мониторинг СМИ: Архив, Анализ, Лента //www.integrum.ru/dostup-smi;

адади, қамрови, тарқалиш ҳудуди, ихтисослашув, нашр этилиш даврийлиги, нархи ва 
контакт маълумотлари асосида таҳлил этиш таклиф этилган.1

Шунингдек, Россия Федерацияси матбуот ва оммавий коммуникациялар бўйича федерал 
агентлигининг 2021 йил учун ҳисоботида телевидение ва радио фаолиятини ривожлантириш 
бўйича айрим кўрсаткичлар келтириб ўтилган. Улар орасида телерадиоканал тўлқинларидан 
ҳамда рақамли каналлардан фойдаланувчилар улуши, “Россия-1”, “Россия-2” телеканаллари 
ҳамда “Радио России”, “Маяк” радиоканаллари маҳсулотларидан фойдаланаётган аҳоли 
қамрови (улуши), барча телеканаллар бўйича эфир вақти миқдори, радио ва телевидениеда 
ишлаб чиқарилган мҳсулотларнинг мамлакат ичида ва ташқарисида берилиши ҳажми 
(соатда), электрон ОАВда ҳукумат кўмаги билан амалга оширилган ижтимоий йўналишдаги 
тадбирлар сони, ижтимоий аҳамиятга молик босма нашрлар (адабиётлар) сони, бир 
йил мобайнида 1000 кишига нисбатан чоп этилган газета сони, матбуот ва оммавий 
коммуникацилар бўйича федерал агентликдан молиявий кўмак олган ижтимоий аҳамиятдаги 
даврий ва даврий бўлмаган нашрлар сони, шу жумладан, болалар учун мўлжалланган 
газеталар сони, “РИА Новости” ахборот агентлиги(АА)да ахборот-мафкуравий йўналиши 
бўйича олиб борилган тадбирлар сони, “РИА Новости” ААнинг ахборот ҳажми, “РИА 
Новости” ААга Интернетда ташрифлар сони, ОАВда “РИА Новости” ААнинг ахборот 
материалларига иқтибос келтирилиш динамикаси, ватанпарварлик йўналишида эълон 
қилинган материаллар сони, босма нашрларнинг йиллик адади ва бошқалар.2 

	 Ахборот эркинлигини ривожлантириш институти томонидан 2011 йилда ҳокимият 
идоралари расмий сайтини мониторинг қилиш бўйича методика ишлаб чиқилган бўлиб, 
унга кўра, мониторинг қуйидаги асосий тамойилларга таянади: очиқлилик, мустақиллилик, 
объективлилик, қонунийлик.

Шунингдек, мазкур методика давлат идоралари фаолияти юзасидан ахборот бериб 
борилишининг ривожланиш динамикасини кузатиб бориш имконини беради. Мазкур 
қўлланмада ҳокимият сайтларини мониторинг қилиш бўйича қуйидаги мезонларга 
асосланган кўрсаткичлар тавсия этилган:

- интернетда ҳокимият сайтининг мавжудлиги (расмий сайтга ҳокимият фаолиятига оид 
маълумотнинг жойлаштирилганилигини англатади);

- тўлиқлилик (тўлиқ тасаввурга эга бўлиш учун керакли ахборот бўйича етарли ҳажмдаги 
маълумот);

- долзарблилик (сайтда чоп этилаётган ахборотнинг янгиланиш частотаси даражаси);
- навигация жиҳатидан 	 ҳаммабоплиги (расмий 	 сайтда жойлаштирилган керакли 

ахборотни қидиришнинг қулайлиги);
- HTMLнинг мавжудлиги;
- файл кўринишидаги маълумотнинг мавжудлиги (фойдаланувчи томонидан сайтдан 

олинган маълумотни кейинчалик таҳрир қилиш, сақлаш ва кўпайтириш имконини бериши);
- график кўринишидаги маълумотларнинг мавжудлиги (фойдаланувчига хужжатнинг 

оригинали билан танишиши имконини беради).3
Қозоғистон Республикаси алоқа ва ахборот вазирлиги томонидан 2010 йил 21 июлда 

Қозоғистон Республикаси ҳудудида тарқатилаётган ОАВ маҳсулотларини мамлакат 
қонунчилигига амал қилиниши юзасидан мониторинг қилиш методикаси ишлаб чиқилган.4

Мазкур методикада маҳаллий ижро органларининг тузилмавий бошқармалари томонидан 
ОАВ маҳсулотларининг доимий мониторинги амалга оширилиши қайд этилган. Методикага 
кўра, мониторинг жараёни радио ва телевидение маҳсулотларида қонунчиликнинг қуйидаги 
талаблари бузилиши юзасидан олиб борилади:
	мамлакат ичидаги ОАВда - Суд қарори қабул қилинмасдан ва кучга кирмасдан туриб 

1	  Мониторинг средств массовой информации www.studopedia.org/5-89518.html
2	  Отчет об исполнении показателей деятельности Федерального агентства по печати и массовым ком-

муникациям за 2020 и 2021 года. 
3	  Павлов И.Ю. Голубаева Е.Г. Методика мониторинга официальных сайтов органов власти. Санкт Пе-

тербург 2011г. www.old.svobodainfo.org//ru/system/files/Metodika_Monitoringa_Saitov_NKO_0.pdf 
4	  Методика мониторинга продукции средств массовой информации, распространяемой на территории 

Республики Казахстан на предмет соблюдения законодательства Республики Казахстан. Утверждена приказом 
Министра связи и информации Республики Казахстанот 21 июля 2010 года № 144

суд хулосаларининг ОАВда эълон қилиниши;
- даврий матбуот нашрининг ўрнатилган чиқиш маълумотларисиз чоп этилиши;
- хорижий ОАВ, теле ва радио дастурларда ретрансляция миқдорининг 20%дан 

оширилиши (кабель телевидениеларидан ташқари);
- теле ва радио дастурларнинг эфирда ўз номини эълон қилмай чиқиши, шунингдек, 

ноаниқ ёки ёлғон чиқиш маълумотлари билан эфирга узатилиши;
- телерадиода давлат тилидаги дастурларнинг умумий вақти йиғиндиси хорижий тилда 

берилган дастурларнинг умумий йиғиндисидан кам бўлган ҳолларда;
- югуриб ўтувчи сатрлардан ташқари бир суткада реклама миқдори эфир вақтининг 

20%дан ошмаслиги. Трансляция давомида рекламанинг овози трансляция қилинаётган 
дастурнинг овозидан юқори бўлмаслиги;

- расмий хабарлар, Қозоғистон Республикаси президентлигига номзодлар ва вакиллик 
органлари депутатларининг чиқишлари давомида, таълим ва диний дастурлар чоғида ҳамда 
болалар дастурларининг кўрсатилиши пайтида реклама миқдорининг ўрнатилган меъёрдан 
ошириб юборилиши;

- миллий мотам маросими кунларида рекламанинг берилиши.
	Маҳаллий ва хорижий ОАВда:
- мамлакат конституциявий тузумини зўрлик билан ўзгартириш, мамлакат ҳудудий 

яхлитлигини бузилиши, хавфсизлигига путур етказиш, уруш, экстремизм ва терроризмни 
тарғиб қилиш;

- давлат сирларини ҳамда қонун билан қўриқланаётган сирларни ошкор этилиши, 
наркотик воситаларини тарғиб қилиниши, шафқатсизлик ва куч ишлатиш, ижтимоий, 
диний, миллий, ирқий адоватни уйғотиш ҳамда махсус порнографик ва сексуал-эротик кино 
ва видеофильмларни тарғиб қилиш;

- югуриб ўтувчи сатрнинг кадр умумий майдони 7,5 фоизидан ошмаслиги ҳамда 
теледастурларда матн ва хабар материалларининиг бузилиши;

- расмий хабарлар, Қозоғистон Республикаси президентлигига номзодлар ва вакиллик 
органлари депутатларининг чиқишлари трансляциясининг реклама билан, шу жумладан 
югуриб ўтувчи сатрлар ёрдамида тўхтатилиши;

- алкоголь маҳсулотларининг рекламаси;
- тамаки ва тамаки маҳсулотлари рекламаси;
- кўкрак сути ўрнини босувчи сут маҳсулотларининг рекламаси;
- сертификатлаштириш шарт бўлган товарлар;
- машҳур номдаги алкоголь ва тамаки маҳсулотлари белгиси ва номи қўлланилган 

товарларни рекламаси;
- Қозоғистон Республикасининг Соғлиқни сақлаш соҳаси қонунчилигидаги тиббий 

хизматлар, жумладан, профилактика усул ва воситалари, диагностика, даволаниш ва тиббий 
реабилитация, дори воситалари, тиббий техника, озиқ-овқатда биоактив қўшимчалар 
бўйича реклама талабларининг бузилиши.

Мазкур талаблар асосида Қозоғистонда телевидение ва радио фаолияти мониторинг 
қилинади.

Ўзбекистонда жамоатчилик фикрини ўрганувчи “Ижтимоий фикр” маркази ҳам 
ОАВ фаолиятини тадқиқ этишга оид айрим кўрсаткичларни таклиф қилган бўлиб, улар 
қуйидагилардан иборат:

- фуқароларнинг жамиятда кечаётган воқеа ходисалардан хабардорлиги даражаси;
- ахборотнинг холислиги даражаси;
- ахборотни фуқарогача етиб бориш самарадорлилиги даражаси;
- хабарнинг тўлиқлилиги даражаси;
- ахборотнинг узлуксизлиги даражаси;
- аҳолининг берилаётган ахборотдан қониқиши даражаси;
- ахборотнинг тезкор берилиши даражаси;
- фуқаронинг ахборотга ишонч даражаси;
- берилаётган ахборотнинг профессионаллиги даражаси;

- интернет манбаларидан тўсиқларсиз фойдалани олиш даражаси.1

Шундай қилиб, юқорида кўриб чиқилган мамлакатларда ОАВни таҳлил қилиш бўйича 
идоралар фаолият юритади ва улар махсус кўрсаткичлар асосида ОАВ материалларини 
таҳлил қилади. Кўрсаткичлар тизими эса миллий манфаатлардан келиб чиқиб тузилган. 
Дунёда ОАВни таҳлил қилиш бўйича ягона методика очиқ манбааларда учрамасада, бироқ 
бу борада ҳар бир давлат томонидан ўзига хос бўлган таҳлил усул ва услублари ишлаб 
чиқилган ва даврий равишда ислоҳ этиб борилади.

ФОЙДАЛАНИЛГАН АДАБИЁТЛАР РЎЙХАТИ:
1. Мониторинг СМИ: Архив, Анализ, Лента //www.integrum.ru/dostup-smi;
2. Мониторинг средств массовой информации www.studopedia.org/5-89518.html
3. Отчет об исполнении показателей деятельности Федерального агентства по печати и 

массовым коммуникациям за 2020 и 2021 года. 
4. Павлов И.Ю. Голубаева Е.Г. Методика мониторинга официальных сайтов органов 

власти. Санкт Петербург 2011г. www.old.svobodainfo.org//ru/system/files/Metodika_
Monitoringa_Saitov_NKO_0.pdf 

5. Методика мониторинга продукции средств массовой информации, распространяемой 
на территории Республики Казахстан на предмет соблюдения законодательства Республики 
Казахстан. Утверждена приказом Министра связи и информации Республики Казахстанот 
21 июля 2010 года № 144.

6. Жамоатчилик фикрини ўрганувчи “Ижтимоий фикр” марказининг 2013 йилдаги 
“Оммавий ахборот воситалари” номли маълумотномаси.

1	  Жамоатчилик фикрини ўрганувчи “Ижтимоий фикр” марказининг 2013 йилдаги “Оммавий ахборот 
воситалари” номли маълумотномаси



ЯНГИ ЎЗБЕКИСТОН: 
ИННОВАЦИЯ, ФАН 

ВА ТАЪЛИМ
4-ҚИСМ


